
ISI'1

| ]
N onwa nke-asato, n'arg nke-abua nke Daraios, ka okwu Jehova ruru Zekaraia nwa
Berekaia, nwa Ido, b onye-amuma, nti, si,

2 Jehova ewesawo nna-unu-ha oké iwe.

3 | gasi kwa ha, Ot a ka Jehova nke usu nile nke ndi-agha siri: Laghachikutenum, (o bu
ihe si n'gnu Jehova nke usu nile nke ndi-agha puta), M'galaghachikute kwa unu, ka
Jehova nke usu nile nke ndi-agha siri.

4 Unu adila ka nna-unu-ha, ndi ndi-amuma mbu kporo oku, si, Ot a ka Jehova nke usu
nile nke ndi-agha siri, Biko, sinu n'uzo 0jo nile unu, na n‘'omume 0jo nile unu, lata: ma ha
anughi, ha anaghkwam nti; ¢ bu ihe si n'onu Jehova puta.

5 Nna-unu-ha, ole ebe ha no? ndi-amuma kwa, 0 bu rue mbe ebighi-ebi ka ha nadi ndu?

6 Ma otli o di, okwum nile na ukpurum nile nke M'nyere ndi-ortm, bd ndi-amuma, n'iwu,
ha erughi nna-unu-ha aru? ha we chigharia, si, Dika Jehova nke usu nile nke ndi-agha
zubere ime ayi, dika uzo nile ayi si di, na dika omume nile ayi si di, otu a ka O mesoworo
ayi.

7 N'ubochi nke-ort-na-ano nke onwa nke-iri-na-otu, nke ahu bu onwa Shebat, n'aro nke-
abua nke Daraiogs, okwu Jehova we rue Zekaraia nwa Berekaia, nwa Ido, bu onye-
amuma, nti, si,

8 Ahurum n'abali, ma, le ott onye nke nanokwasi inyinya nacha uhie uhie, onye ahu
néguzo kwa n'etiti osisi myrtle nke di n'ebe miri emi; n'azu ya ka inyinya di iche iche
guzoro, nke nacha uhie uhie, na nke nacha dika manu, na nke nacha ocha.

9 M'we si, Ndia bu gini, onye-nwem? Mo-ozi ahu nke nagwam okwu sirim, Mu onwem
géme ka i hu ihe ndia bu.

10 Onye ahu nke néguzo n'etiti osisi myrtle we za, si, Ndia bu ndi Jehova ziteworo ijeghari
n‘uwa.

I Ha we za mo-0zi nke Jehova nke néguzo n'etiti osisi myrtle, si, Ayi ejeghariwo n'uwa,
ma, le, uwa nka nile nanodu du, di ja.

12 Mo-ozi nke Jehova we za, si, Jehova nke usu nile ndi-agha, rie ole mbe ka Gi onwe-gi
nagaghi-emere Jerusalem na obodo Juda nile ebere, bu nke | wesaworo oké iwe ogu aro
ato na iri ndia?

13 Jehova we za mo-ozi nke nagwam okwu okwu oma di iche iche, bt okwu nkasi-obi.

14 Mo-o0zi nke nagwam okwu we sim, Kposa, si, Ot a ka Jehova nke usu nile nke ndi-
agha siri: Ekwoworom Jerusalem na Zaion oké ekworo.

15 0 bu kwa iwe uku ka Mu onwem néwesa mba nile ndi no ja: n'ihi na Mu onwem were
iwe nke-nta, ma ha onwe-ha yere aka ime ha ihe 9jo.



16 N'ihi nka ka Jehova siri ott a: Ejiwom obi-ebere nile laghachikute Jerusalem; agéwu
ulom nime ya, (0 bu ihe si n‘onu Jehova nke usu nile nke ndi-agha puta), agéseti kwa eriri-
otutu n'elu Jerusalem.

17 Kposa 0z0, si, Otu a ka Jehova nke usu nile nke ndi-agha siri: Obodom nile gésite n'ezi
ihe basa 0zo; Jehova gakasi kwa Zaion obi 0zo, roputa Jerusalem 0zo.

18 M'we welie anyam abua, hu, ma le, mpi ano.

19 M'we si mo-ozi nke nagwam okwu, Ihe ndia bu gini? O we zam, Ndia bu mpi ahu nke
sosaworo Juda na Israel na Jerusalem.

20 Jehova we me ka m'hu ndi-Oka ano.

21 M'we si, Gini ka ndia nabia ime? O kwue, si, Ndia bu mpi ndi sosara Juda, onye o bula

buliri mpi-ha imegide ala Juda isgsa ya.

ISI 2

lee welie anyam, hu, ma le, otu onye nke eriri-otutu di n'aka-ya.

2 M'we si, Ole ebe gi onwe-gi néje? O sim, Ith Jerusalem, ihu ka obosara-ya ra, na ka
ogologo-ya ra.

3 Ma, le, mo-o0zi nke nagwam okwu napu, mo-0zi 0zo napu kwa izute ya,

4 siya, Ba 0s0, gwa nwa-okorobia nka okwu, si, N'obodo di iche iche nénweghi mbidi ka
Jerusalem gébi, site n'iba-uba madu na anumanu di nime ya.

° N'ihi na Mu onwem gaburu ya mbidi oku buruburu, (o bu ihe si n‘onu Jehova puta), o0 bu
kwa ebube ka M'gagho n'etiti ya.

6 Ewu, éwu, sinu n'ala Ugwu balaga, (9 bu ihe si n'onu Jehova puta): n'ihi na dika ifufe
ang nke elu-igwe ka M'chusaworo unu; ¢ bu ihe si n‘'onu Jehova puta.

7 Ewl, gi Zaion, wepuga onwe-gi, gi nwanyi nke gi na ada Babilon nébi.

8 N'ihi na ott a ka Jehova nke usu nile nke ndi-agha siri: O bu mbe nsopuru gasiri ka O
ziworom jekuru mba nile ndi nakwata unu: n'ihi na onye németu unu aka németu nwa-
anya-Ya.

9 N'ihi na, le, M'gaje ifeghari akam n'aru ha, ha gabu-kwa-ra ndi néfé ha ihe-nkwata: unu
ewe mara ha Jehova nke usu nile nke ndi-agha ezitewom.

19 Tie nkpu onu, nuria, gi ada Zaion: n'ihi na, le, Mu nabia, M'gébi kwa n'etiti gi; 0 bu ihe si
n'onu Jehova puta.

I Otutu mba garapa-kwa-ra na Jehova n'ubochi ahu, gho-kwa-ram ott ndi: M'gébi kwa
n'etiti gi, i we mara na Jehova nke usu nile nke ndi-agha eziwom biakute gi.

12 Jehova géketa kwa Juda n'oké-Ya n'elu ala nso a, roputa kwa Jerusalem 0zo.

13 Dere du, unu anu-aru nile, n'iru Jehova: n'ihi na O siwo n'ebe-obibi-Ya di nso teta.

ISI 3

Q we me ka m'hu Joshua, bu onye-isi-nchu-aja, ka 0 néguzo n'iru mo-ozi nke Jehova,
na Setan, ka 0 néguzo n'aka-nri-ya imegide ya.

2 Jehova we si Setan, Jehova basiere gi nba ike, Setan; e, Jehova Nke roputaworo
Jerusalem basiere gi nba ike: onye a, 0 bughi oloko-oku aloputara n'‘oku?

3 Ma Joshua néyi uwe rusiri inyi, guzo n'iru mo-ozi ahu.



4 O we za, gwa ndi néguzo n'iru ya okwu, si, Chizuga uwe rusiri inyi n'aru ya. O we si ya,
Le, emewom ka ajo omume-gi si n'aru gi gabiga, M'géyibe kwa gi uwe ememe.

5 M'we si, Ka ha kukua akwa-nkuku-isi nwuru enwu n'isi-ya. Ha we kee akwa nkechi-isi
nwuru enwu n'isi-ya, yibe ya uwe; mo-ozi Jehova néguzo kwa n'ebe ahu.

6 Mo-ozi nke Jehova we bara Joshua ama nke-uku, si,

7 Ota a ka Jehova nke usu nile nke ndi-agha siri: O buru na i je ije n'uzom nile, 0 buru kwa
na i debe ihe-ndebem, 0 gabu kwa na gi onwe-gi gékpe ulom ikpe, 0z0, i gédebe kwa
ogigem nile, M'génye kwa gi ebe-njeghari di iche iche n'etiti ndia néguzo n'ebe a.

8 Biko, nuru, gi Joshua, bu onye-isi-nchu-aja, gi onwe-gi na ndi-ibe-gi ndi nanodu ala n'iru
gi; n'ihi na ndi bu ihe-ebube ka ha bu: n'ihi na, le, M'gaje ime ka orum, ba Ihe-opupt ahu,
puta ihe.

9 N'ihi na, le, nkume ahu nke M'tiyeworo n'iru Joshua; n'elu ot nkume ka anya asa di: le,
M'gebu ebubu-ya, (0 bu ihe si n'onu Jehova puta), M'gébupu kwa ajo omume ala ahu
n'otu ubochi.

10 N'ubochi ahu, (o bu ihe si n'onu Jehova nke usu nile nke ndi-agha puta), ka unu
gakpobata, onye 0 bula ¢ kpobata madu-ibe-ya, n'okpuru osisi vine na n'okpuru osisi fig.

IS1 4

Mo-ozi ahu nke nagwam okwu we biaghachi, kpotem, dika onye anakpote n'ura-ya.

2 O we sim, Gini ka gi onwe-gi nahu? M'we si, Ahuwom, ma, le, ihe-idoba-oriona, nke bu
nani ola-edo ola-edo, ya na gkwa-ya n'isi-ya, na oriona asa n'elu ya: ihe asa eji abaye
manu diri origna nile n'otu n'otu, b nke di n'isi-ya:

3 osisi olive abua di kwa n'akuku ya, otu n'aka-nri okwa ahu, na otll n'aka-ekpe-ya.

4 M'we za, gwa mo-o0zi ahu nke nagwam okwu, si, Ndia bu gini, onye-nwem?

5 Mo-ozi ahu nke nagwam okwu we za, sim, | maghi ihe ndia bu? M'we si, E-&, onye-
nwem.

6 O we za, gwam okwu, si, Nka bu okwu Jehova nke Q gwara Zerubabel, si, O bughi site
n'usu-ndi-agha, o bughi kwa site n'ike, kama o bu site na Mom, ka Jehova nke usu-ndi-
agha siri.

7 Onye ka i bu, gi oké ugwu? n'iru Zerubabel i gagho ebe di lari: 0 géweputa kwa nkume
nke-elu n'itiri ya oké nkpu, si, Amara, amara.

8 Okwu Jehova we ruem nti, si,

9 Aka abua nke Zerubabel atowo nto-ala nke ulo a, aka-ya abua géwubi kwa ya; i we
mara na Jehova nke usu nile nke ndi-agha eziwom biakute unu.

10 N'ihi na onye ledaworo ubochi ihe nta anya? n'ihi na ha ganuri onu, hu nkume eji atd
mbidi n'aka Zerubabel, bu asa ndia, ndi bu anya Jehova; ndi ahu néjeghari n'uwa nile.
I M'we za, si ya, Gini bu osisi olive abua ndia nke di n'aka-nri ebe-idoba-oriona nka na
n'aka-ekpe-ya?

12 M'we za nke ubo abua, si ya, Gini bu ngalaba abua nke osisi olive ndia nke nési n'ihe
ola-edo abua eji abapu manu bapu manu ola-edo n'onwe-ha?

13 O we gwam okwu, si, | maghi ihe ndia bu? M'we si, E-&, onye-nwem.

14 0 si, Ndia bu umu-ndikom abua nke manu ohu, ndi néguzo n'akuku Onye-nwe uwa nka
nile.

ISI 5



lee welie anyam abua 0zo, hu, ma le, akwukwo-npiakota nke néfe efe.

2 O we sim, Gini ka gi onwe-gi nahu? M'we za, Mu onwem nahu akwukwo-npiakota néfe
efe; ogologo-ya di ord cubit, obosara-ya di kwa cubit iri.

3 O we sim, Nka bu obuba-iyi nke napuru iru ala nka nile: n'ihi na onye o bula nke nézu ori
ka agékpochapu n'ebe a dika o si di; 0 bu kwa onye o bula nke nanu iyi ka agékpochapu
n'‘ebe a dika o si di.

4 Emewom ka 0 puta, (0 bu ihe si n'onu Jehova nke usu nile nke ndi-agha puta), 0 gaba
kwa n'ulo onye-ori na n'ulo onye ji aham anu iyi ugha: 0 gano kwa onodu-abali n'etiti ulo-
ya, me ka 0 gwusia, ya na osisi-ya na nkume-ya nile.

5 Mo-ozi ahu nke nagwam okwu we puta, sim, Biko, welie anya-gi abua, hu ihe 0 bu, bl
ihe a nke napu apu.

6 M'we si, Gini ka 0 bu? O si, Nka bu ihe-otutu ephah nke napu apu. O we si, Nka bu
oyiyi-ha n'ala nka nile:

7 (ma le, ott buruburu opu anébuli ebuli:) nka bu kwa otli nwanyi nke nanodu n'etiti ephah
ahu.

8 O we si, Nka bu Nmebi-iwu; o we tuba ya n'etiti ephah ahu: o we tukwasi nkume opu
ahu n'onu-ya.

9 M'we welie anyam abua, hu, ma le, ndinyom abua naputa, ifufe di kwa na nku-ha, n'ihi
na ha nwere nku abua dika nku ubala: ha we bulie ephah ahu n'etiti ala na elu-igwe.

10 M'we si mo-ozi ahu nke nagwam okwu, Ole ebe ka ndia nébuga ephah ahu?

1 O we sim, Iwuru ya ulo n'ala Shaina: mbe edozisiri ya, agadoba ya n'ebe ahu n'ihe-
ndokwasi-ya.

ISI 6

lee welie anyam abua 0zo, hu, ma le, ubg-ala ano nési n'etiti ugwu abua puta; ugwu
ahu bu ugwu ola.

2 N'ubo-ala mbu ka inyinya nacha uhie uhie di; n'ubo-ala nke-abua ka inyinya néji nji di;
3 n'ubo-ala nke-ato ka inyinya nacha ocha di; n'ubo-ala nke-ano ka inyinya turu agwa
nwe-kwa-ra ume di.

4 M'we za, si mo-0zi ahu nke nagwam okwu, Gini bu ndia, onye-nwem?

> Mo-ozi ahu we za, sim, Ndia bu ifufe ano nke elu-igwe, ndi nési n'iguzo onwe-ha n'iru
Onye-nwe uwa nka nile pua.

6 Ubo-ala ahu nke inyinya néji nji di nime ya napuru ala Ugwu; nke nacha ocha puso-kwa-
ra ha; nke turu agwa puru-kwa-ra ala Ndida.

7 Inyinya nwere ume pu-kwa-ra, cho ije ka ha we jegharia n'uwa: o we si, J nu, jegharia
n'uwa. Ha we jegharia n‘uwa.

8 O we kposiem okull ike gwam okwu, si, Le, Ndi ahu nke napu rue ala Ugwu emewo ka
Mom zue ike n'ala Ugwu.

9 Okwu Jehova we ruem nti, si,

10 Nara ihe n'aka ndi emere ka ha je biri n'ala 0zo, bl n'aka Heldai, na n'aka Tobaija, na
n'aka Jedaia; gi onwe-gi bia kwa n'ubochi ahu, bata n'ulo Josaia nwa Zefanaia, b nke ha
biaruworo site na Babilon;

1 e, nara ola-ocha na ola-edo, kpua okpu-eze, kpube n'isi Joshua nwa Jehozadak, b
onye-isi-nchu-3ja;



12 gwa ya okwu, si, Otl a ka Jehova nke usu nile nke ndi-agha kwuru, si, Le, otli onye nke
Ihe-opupu bu aha-ya; 0 bu kwa n'onodu-ya ka o gési pa, 0 géwu kwa ulo uku Jehova:

13 obuné ya onwe-ya géwu ulo uku Jehova; 0 bu kwa ya onwe-ya géburu ebube nile,
nodu nachi n'oche-eze-ya; otu onye-nchu-aja gadi kwa n'oche-eze-ya: ndum-odu udo gadi
kwa n'etiti ha abua.

14 Okpu-eze ahu gadiri Hilem, di-kwa-ra Tobaija, di-kwa-ra Jedaia, di-kwa-ra Hen nwa
Zefanaia, ibu ihe-ncheta n'ulo uku Jehova.

15 Ndi no n'ebe di anya gabia kwa, wue n'ulo uku Jehova, unu ewe mara na Jehova nke
usu nile nke ndi-agha eziwom biakute unu. Q géme kwa, o0 buru na unu ege olu Jehova,
bd Chinek-unu, nti nke-oma.

ISI 7

O rue, n‘aro nke-ano nke Daraigs, bu eze, na okwu Jehova ruru Zekaraia nti, n‘'ubochi
nke-ano nke onwa nke-iteghete, n‘'onwa Kislev.
2 Ma ndi Bet-el zigarari Shareza na Regem-melek na ndi-ha ime ka iru Jehova dajua,

3 paigwa ndi-nchu-aja ndi diri ulo Jehova nke usu nile nke ndi-agha okwu, ha na ndi-
amuma, si, M'gakwa akwa n'onwa nke-ise, nékewaputa onwem, dika m'meworo otutu aro
ra ka ndia?

4 Okwu Jehova nke usu nile nke ndi-agha we ruem nti, si,

® Gwa ndi nile nke ala nka, gwa kwa ndi-nchu-aja, okwu, si, Mbe unu buru onu, mbe unu
tiri aka n'obi n‘'onwa nke-ise, na n'onwa nke-asa, obuna ogu aro ato na iri ndia, ¢ bu
obubu-gnu unu buru ma-gli nye Mu onwem?

6 0zo, mbe unu néri ihe, ma-obu mbe unu nanu ihe-onunu, ¢ bughi unu onwe-unu bu ndi
néri ihe? ¢ bughi kwa unu onwe-unu bu ndi nanu ihe-onunu?

7 Unu agaghi-anu okwu nile nke Jehova kpgsaworo site n'aka ndi-amuma mbu, mbe
Jerusalem bu ebe madu bi, mbe 0 no kwa n'udo, mbe madu bi kwa n'‘obodo-ya nile di ya
buruburu na nime Negeb na n'ebe di ala ala?

8 Okwu Jehova we rue Zekaraia nti, si,

9 Ota a ka Jehova nke usu nile nke ndi-agha kwuru, si, Kpenu ikpe ezi-okwu, nwe-kwa-nu
ebere na obi-ebere nile, onye o bula n'aru nwa-nne-ya:

10 unu emebu-kwa-la nwanyi di-ya nwuru, na nwa-nbei, na gbia, na onye ewedara n'ala;
unu eché-kwa-la ihe gjo n'obi-unu, onye o bula megide nwa-nne-ya.

I Ha we ju ina nti, wezuga ubu-ha, me ka nti-ha di aro, ka ha we ghara inu ihe.

12 0O bu kwa obi-ha ka ha mere ka ha gho nkume adamant, ka ha we ghara inuru iwu
Chineke, na okwu nile nke Jehova nke usu nile nke ndi-agha zitere site na Mo-Ya site
n'aka ndi-amuma mbu: oké iwe we site na Jehova nke usu nile nke ndi-agha bia.

13 O rue na, dika O kporo okl, ma ha anughi; ot a ka ha gakpo ok, ma M'gaghi-anu; otd
a ka Jehova nke usu nile nke ndi-agha siri;

14 ma M'géfesa ha dika oké ifufe n'etiti mba nile ndi ha namaghi. Ala nka we toboro n'efu
n'azu ha, ghara inwe onye-ngabiga ma-obu onye nalata: n'ihi na ha mere ala anachosi ike
ka o gho ebe toboro n'efu.

ISI 8



Okwu Jehova nke usu nile nke ndi-agha we bia, si,

2 0Oty a ka Jehova nke usu nile nke ndi-agha siri: Ekwoworom Zaion oké ekworo,
ejiwokwam oké onuma kworo ya ekworo.

3 Ota a ka Jehova siri: Alaghachiwom na Zaion, M'gébi kwa n'etiti Jerusalem: agakpo kwa
Jerusalem Obodo ezi-okwu; agakpo kwa ugwu nke Jehova nke usu nile ndi-agha Ugwu
nso.

4 Ota a ka Jehova nke usu nile nke ndi-agha siri: Agadi ndikom na agadi ndinyom ganodu
ala 0zo n'ama nile nke Jerusalem, onye 0 bula o jide nkpa-n'aka-ya n'aka-ya site n'iba-uba
nke ubochi ndu-ya.

5 Ama nile nke obodo ahu géjuputa kwa n'umu-ntakiri ndikom na umu-ntakiri ndinyom
négwuri egwul n'ama-ya nile.

6 Ot a ka Jehova nke usu nile nke ndi-agha siri: Asi na o dikari ike ime n'anya ndi nka
foduru n'ubochi ahu, ¢ bu kwa n'anyam ka o gadi kari ike ime? (0 bu ihe si n‘'onu Jehova
nke usu nile nke ndi-agha puta).

7 Ota a ka Jehova nke usu nile nke ndi-agha siri: Le, M'gaje izoputa ndim n'ala Qwuwa-
anyanwu, na n'ala Qdida-anyanwu:

8 M'géme kwa ka ha bia, ha gébi kwa n'etiti Jerusalem: ha gabu-kwa-ram otu ndi, Mu
onwem gabu-kwa-ra ha Chineke, n'ezi-okwu na n'ezi omume.

9 Ot a ka Jehova nke usu nile nke ndi-agha siri: Ka aka-unu di ike, unu ndi nanu n'ubochi
ndia okwu ndia n'onu ndi-amuma ahu, ndi no n‘ubochi mbe atoro nto-ala ulo Jehova nke
usu nile nke ndi-agha, bu ulo uku Ya, ka ewe wue ya.

10 N'ihi na tutu ubochi nile ahu ugwo-olu madu adighi, ugwo-olu anumanu adighi kwa; 0
dighi kwa udo diri onye napu apu ma-obu onye nabata abata site n‘'onye-nkpabu: eziga-
kwa-ram madu nile, onye 0 bula imegide ibe-ya.

1 Ma ubu a o bughi dika n'ubochi mbu nile ka Mu onwem gadiri ndi nka foduru; (o bu ihe
si n'onu Jehova nke usu nile nke ndi-agha puta).

12 N'ihi na nkpuru udo gadi; osisi vine gami nkpuru-ya, ala éme kwa ihe-omume-ya, elu-
igwe génye igirigi-ha; M'géme kwa ka ndi nka foduru keta ihe ndia nile.

13 O geru kwa na, dika unu buri nkocha n'etiti mba nile, unu ulo Juda na ulo Israel, ot a
ka M'gazoputa unu, unu aburu ngozi: unu atula egwu, kama ka aka-unu di ike.

14 N'ihi na ot a ka Jehova nke usu nile nke ndi-agha siri: Dika M'zubere ime unu ihe 0jo,
mbe nna-unu-ha kpasurum iwe, (0 bu ihe si n'onu Jehova nke usu nile nke ndi-agha puta),
ma echégharighm uche:

15 ot(l a ka M'zubewo-kwa-ra 0zo n'ubochi ndia ime Jerusalem, ime kwa ulo Juda, nma:
unu atula egwu.

16 Ndia bu ihe unu géme; Kwuenu, onye 0 bula 0 gwa ibe-ya, ezi-okwu; Kpenu ikpe ezi-
okwu na ikpe udo n'onu-uzo-ama nile unu;

17 unu eché-kwa-la ihe 0jo n'obi-unu, onye o bula megide ibe-ya; unu ahu-kwa-la obuba-
iyi ugha n'anya: n'ihi na ihe ndia nile bu ihe nke M'kpoworo asi; 0 bu ihe si n'onu Jehova
puta.

18 Okwu Jehova nke usu nile nke ndi-agha we ruem nti, si,

19 Ot a ka Jehova nke usu nile nke ndi-agha siri: Obubu-onu nke onwa nke-ano, na
obubu-onu nke onwa nke-ise, na obubu-onu nke onwa nke-asa, na obubu-onu nke onwa
nke-iri, gaghoro ulo Juda obi-utg na onu, na mbe akara aka di nma; hu-kwa-nu ezi-okwu
na udo n'anya.

20 Oty a ka Jehova nke usu nile nke ndi-agha siri: O géru kwa 0zo na ndi di iche iche na



ndi bi n‘otutu obodo gabia:
21 ndi bi n'ott obodo géjekuru kwa obodo 0zo, si, Ka ayi jisie ike je ime ka iru Jehova
dajua, na icho Jehova nke usu nile nke ndi-agha: m'géje, obuna mu onwem.

22 E, otutu ndi di iche iche na mba di iche iche di ike gabia icho Jehova nke usu nile nke
ndi-agha nime Jerusalem, na ime ka iru Jehova dajua.

23 Oty a ka Jehova nke usu nile nke ndi-agha siri: Na mbe ahu ka ndikom iri gési n'asusu
nile nke mba nile jide, obund ijide onu-onu-ala uwe nwoke bu onye-Ju, si, Ayi na unu
gayiko je, n'ihi na ayi anuwo na Chineke ngyere unu.

ISI 9

Ibu okwu Jehova nke eboro ala Hadrak, Damaskos gabu kwa ebe-izu-ike-ya: n'ihi na
n'ebe Jehova no ka anya madu na nke mba nile nke Israel di:

2 na Hemat nke nwe-kwa-ra 6ké-ala-ya: Taia na Zaidon, n'ihi na 0 mara ihe nke-uku.

3 Taia we wuere onwe-ya ebe ewusiri ike, tukoba ola-ocha dika 4ja, na ola-edo oma dika
apiti nke ama.

4 Le, Onye-nwe-ayi ganapu ya ala-ya, tikue ike-ya n'oké osimiri, 0 bu kwa ya onwe-ya ka
oku géripia.

° Ashkelon gahu ya, tua egwu; Geza kwa, 0 gabali kwa nke-uku; Ekron kwa, n'ihi na ihere
géme ntukwasi-obi-ya: eze galanari kwa Geza n'iyi, madu agaghi-ebi kwa n'Ashkelon.

6 Nwa iko gébi kwa n'Ashdod, M'gébipu kwa npako ndi Filistia.

7 M'géwezuga kwa obara nile ya n'onu-ya, wezuga kwa ihe-ard-ya nile n'etiti ezé-ya; o
gafodu-kwa-ra Chineke-ayi, ogbuna ya onwe-ya: 0 gadi kwa ka otu onye-isi nke nnu madu
abua na ogu iri nime Juda, Ekron gadi kwa ka onye Jebus.

8 M'gama-kwa-ra ulom ulo-ikwa, dika ebe-nguzo-ndi-agha, n'ihi onye-ngabiga na n'ihi
onye nalata: ka onye nachi n'ihe-ike we ghara igabiga kwa n'akuku ha 0zo: n'ihi na ubu a
ka M'jiworo anyam abua hu.

9 Tegharia egwi onu nke-uku, gi ada Zaion; tie nkpu, gi ada Jerusalem: le, eze-gi
nabiakute gi: onye ezi-omume na onye nwere nzoputa ka 0 bu; onye ewedara n'ala, nke
nanokwasi kwa n'inyinya-ibu, obuna na nwa-inyinya, ba nwa-inyinya-ibu.

10 M'gébipu kwa ubo-ala n'Efraim, bipu kwa inyinya na Jerusalem, agébipu kwa uta agha;
O gagwa kwa mba nile okwu udo:Q gachi kwa achi site n'ott oké osimiri rue oké osimiri
0z0, site kwa n'Osimiri rue nsotu nile nke uwa.

I Gi onwe-gi kwa, n'ihi obara obuba-ndu-gi ka M'zipuworo ndi-nkporo-gi n'olult nke miri
nadighi nime ya.

12 Laghachinu n'ebe ewusiri ike, unu ndi-nkporo nke olile-anya ahu: obuna ta ka M'négosi
na o bu okpukpu abua ka M'gényeghachi gi.

13 N'ihi na azoworom Onwem Juda ukwu ikwe ya dika uta, uta ahu ka M'mejuworo
n'Efraim dika aku; M'gakpote kwa umu-gi, Zaion, imegide umu-gi, Jevan, M'géme kwa gi
ka i di ka mma-agha dike.

14 0 bu kwa Jehova ka agahu n'elu ha, akd-Ya gapu kwa dika amuma: Onye-nwe-ayi
Jehova gafu kwa opi-ike, je ije n'oké ifufe di iche iche nke Ndida.

15 Jehova nke usu nile nke ndi-agha gébochi ha; ha géripia kwa, zoda nkume ébé nile; ha
ganu kwa ihe-onunu, me nkpotu dika site na manya-vine: ha géjuputa kwa dika okwa-
nwusa, dika nkuku nile nke ebe-ichu-aja.

16 Jehova, bu Chineke-ha, gazoputa kwa ha n'ubochi ahu dika igwé ewu na aturu ahu, bu



ndi-Ya: N'ihi na nkume di oké onu-ahia nke okpu-eze ka ha gabu, ndi eweliworo elu dika
okoloto n'elu ala-Ya.

17 N'ihi na le ka idi-nma-Ya si di uku! le kwa ka ima-nma-Ya si di uku! oka gemeka umu-
okorobia tozue oke nke-oma, manya-vine ohu kwa umu-abogho nke namaghi nwoke.

IS1 10

Rionu Jehova miri-ozuzo n'oge miri-ozuzo nke-ikpe-azu, gbuna Jehova Nke néme
amuma; o bu kwa oké miri-ozuzo ka Q génye ha, nye onye 0 bula ihe-okuku n'ubi-ya.

2 N'ihi na teraphim ekwuwo ajo ihe, ndi naju ase ahuwo ohui ugha; o bu kwa nro ugha ka
ha nézi, n'efu ka ha nakasi madu obi: n'ihi nka ka ha buliworo ije dika igweé ewu na aturu,
anéweda ha n'ala, n'ihi na o dighi onye-ozuzu-aturu ha nwere.

3 N'aru ndi-ozuzu-aturu ka iwem di oku, 0 bu kwa nkpi nile ka M'géji nmehie-ha leta: n'ihi
na Jehova nke usu nile nke ndi-agha eletawo igwé ewu na aturu-Ya, ba ulo Juda, QO géme
kwa ha ka ha di ka inyinya-Ya di ebube n'agha.

4 N'aka-Ya ka nkume nkuku gési puta, n'aka-Ya ka ntt gési puta, n'aka-Ya ka uta agha
gési puta, n'aka-Ya ka onye 0 bula nachi n'ihe-ike gési puta n'otu.

5 Ha gadi kwa ka ndi-dike, nazoda ndi-iro-ha n'apiti &zi nile n'agha; ha gébu kwa agha,
n'ihi na Jehova ngyere ha: ihere géme kwa ndi nangkwasi inyinya.

6 M'géme kwa ka ulo Juda di ike, M'gazoputa kwa ulo Josef, me ka ha lata, n'ihi na
enwerem obi-ebere n'aru ha: ha gadi kwa ka agasi na achupughm ha-ri: n'ihi na Mu
onwem bu Jehova, bu Chineke-ha, M'gaza kwa ha.

7 Ndi Efraim gadi kwa ka dike, obi-ha ganuri kwa onu dika site na manya-vine: e, umu-ha
gahu ya, we nuria; obi-ha géteghari egwud onu nime Jehova.

8 M'gakpokota kwa ha oku, chikota ha; n'ihi na abaputawom ha: ha gaba kwa uba ot ha
baworo uba.

9 M'gagha kwa ha dika nkpuru n'etiti ndi nile di iche iche; o0 bu kwa n'ebe nile di anya ka
ha géchetam: ha gadi kwa ndu, ha na umu-ha, we lata.

10 M'géme kwa ka ha si n'ala ljipt lata, 0 bu kwa n'Asiria ka M'gachikoputa ha; 0 bu kwa
ala Gilead na Lebanon ka M'géme ka ha bata; agaghi-ahu-kwa-ra ha onodu.

1 QO gagabiga kwa n'oké osimiri nke nkpabu, tie oké osimiri nke otutu nmali-miri, ebe di
omimi nile nke Nail gatakoro kwa: agébuda kwa npako Asiria n'ala, nkpa-n'aka ljipt
géwezuga kwa onwe-ya.

12 M'géme kwa ka ha di ike nime Jehova; 0 bu kwa n'aha-Ya ka ha ganéjeghari; o bu ihe
si n'onu Jehova puta.

ISI 11

Meghe uzo-gi nile, gi Lebanon, ka oku we ripia osisi cedar gi nile.

2 Kwasie akwa ike, gi osisi fir, n'ini na osisi cedar adawo, n'ihi na emebiwo osisi nke
maburu onwe-ha: kwasienu akwa ike, unu osisi oak nke Beshan, n'ihi na oké ohia alugh-
alu adawo.

3 Ge nti, 0 bu olu nke ikwasi-akwa-ike nke ndi-oztizu-aturu! n'ihi na emebiwo ebube-ha:
ge nti, 0 bu olu ibo-uja nke umu-odum! n'ihi na emebiwo nbili-elu nke Jodan.

4 Ota a ka Jehova, bt Chinekem, siri: Nazu igwé ewu na aturu agébu ebu;

® nke ndi nazl ha nébu ha, ma ikpe adighi-ama ha; 0zo, ndi nére ha nasi, Onye agoziri



agozi ka Jehova bu, n'ihi na abum ogaranya: ndi-ozuzu-ha adighi-enwe omiko n'aru ha.

6 N'ihi na M'gaghi-enwe kwa omiko 0zo n'aru ndi bi n'ala nka, (0 bu ihe si n'onu Jehova
puta): ma, le, Mu onwem gaje irara madu ndia nye, onye o bula n'aka ibe-ya na n'aka eze-
ya: ha gétibu kwa ala nka, M'gaghi-anaputa kwa ha n‘aka-ha.

7 M'we zua igwe ewu na aturu agébu ebu, n'ezie o bu ndi ewedara n'ala nke igwé ewu na
aturu ahu. M'we chiri n'onwem nkpa-n‘aka abua; ott ka m'kporo Idi-utg, nke-0zo ka
m'kporo Ndi-0ta-udo, m'we zua igwé ewu na aturu.

8 M'we bipu ndi-ozuizu-aturu ato ahu n'ottl onwa; nkpuru-obim enweghi kwa ntachi-obi
n'aru ha, 0zo, nkpuru-obi-ha asowokwam oyi.

9 M'we si, M'gaghi-azu unu: nke nanwu anwu, ya nwua; nke anébipu ebipu, ka ebipu ya;
ka ndi foduru rie, aturu o bula anu-aru ibe-ya.

10 M'we were nkpa-n‘akam, bu Idi-uto, bujira ya abua, imebi obuba-ndum nke Mu na ndi
nile di iche iche bara.

I Ewe nyajie ya n'ubochi ahu: otl a ndi ewedara n'ala nke igwé ewu na aturu ahu, ba ndi
naribam ama, we mara na okwu Jehova ka o bu.

12 M'we si ha, O buru na o di nma n'anya-unu, nyenum ugwo-olum; ma o dighi, gharanu.
Ha we tua ugwo-olum, bl ord ego ola-ocha na iri.

13 Jehova we sim, Tufue ya nye okpu-ite, bt onu-ahia maburu onwe-ya nke ha rurum.
M'we chiri ora ego ola-ocha na iri ahu, tufue ha nye okpu-ite, n'ulo Jehova.

14 M'we bujira nkpa-n‘akam nke-abua, bu Ndi-0ta-udo, imebi nwa-nne Juda na Israel bu.
15 Jehova we sim, Were kwa n‘onwe-gi 0zo ihe nke onye-ozuzU-aturu nke bagoro abago
n'uche-ya.

16 N'ihi na, le, Mu onwem gaje ime ka otu onye-ozuzU-aturu bilie n'ala nka, o gaghi-
elekota ndi ebipuru ebipu, 0 gaghi-acho nke achusara achusa, o gaghi-agwo nke abajiri
ukwu na aka; 0 gaghi-azu nke néguzo eguzo, ma anu nke aturu mara abuba ka o géri,
ukwu nile ha ka o ganyajisi.

17 Ahuhu diri onye-ozuzu-aturu efu nke narapu igweé ewu na aturu! mma-agha gadakwasi
n'ogwe-aka-ya na n'‘anya-ya nke aka-nri: ogwe-aka-ya gakposi nku, anya aka-nri ya gahu
kwa inyoghi-inyoghi nke-uku.

ISI 12

Ibu okwu Jehova eboro Israel. Ihe si n‘'onu Jehova puta, ba Onye néseti elu-igwe, nato
kwa nto-ala uwa, nakpu kwa mo madu nime ya:

2 Le, Mu onwem gaje ime Jerusalem ka o ghoro ndi nile di iche iche ndi di ya buruburu
okwa nnaghari, 0 bu kwa n'aru Juda ka o gadi nime nnochigide-n‘agha ahu aganochigide
Jerusalem.

3 O géru kwa, n'ubochi ahu, na M'géme Jerusalem ka o ghoro ndi nile di iche iche nkume
ebubo; ndi nile ndi ji ya ebo onwe-ha gakowaputa onwe-ha gnya nke-uku; mba nile nke
uwa gachikota kwa onwe-ha imegide ya.

4 N'ubochi ahu, (0 bu ihe si n'onu Jehova puta), M'géji ibobo tibue inyinya o bula, ji kwa
ara-owiwi tibue onye nanokwasi ya: 0 bu kwa ulo Juda ka M'gasaghe anyam abua
lekwasi, 0 bu inyinya nile o bula nke ndi nile di iche iche ka M'géji ikpu-isi tibue.

> Ndi-isi nke usu nile nke nnu madu abua na ogu iri nke Juda gasi kwa n'obi-ha, Ume
m'nwere ka ndi bi na Jerusalem gabu nime Jehova nke usu nile nke ndi-agha, ba
Chineke-ha.

6 N'ubochi ahu ka M'géme ka ndi-isi nke usu nile nke nni madu abua na ogu iri nke Juda



di ka ihe igu oku n'etiti nkd, na dika owa nénwu oku n'etiti ukwu-oka; ha géripia kwa ndi
nile di iche iche di ha buruburu n'aka-nri na n'aka-ekpe: Jerusalem gébi kwa 0zo n‘onodu-
ya, obuna nime Jerusalem.

7 Jehova gébu kwa uzo zoputa ulo-ikwi nile nke Juda, ka ima-nma nke ulo Devid na ima-
nma nke ndi bi na Jerusalem we ghara idi uku n'elu Juda.

8 N'ubochi ahu ka Jehova gébochi ndi bi na Jerusalem; onye nasu ngongo n'etiti ha
n'ubochi ahu gadi kwa ka Devid; ulo Devid gadi kwa ka Chineke, dika mo-ozi nke Jehova
n'iru ha.

9 O géru kwa, n'ubochi ahu, na M'gacho ikpochapu mba nile ndi nabia imegide Jerusalem.
10 M'gawukwasi kwa n'ulo Devid na n'aru onye bi na Jerusalem, mo nke amara na aririo-
amara nile; ha gélegidekwam anya, b Onye ha mapaworo amapu: ha géti-kwa-ra ya aka
n'obi, dika madu si eti-kwa-ra nwa-nwoke amuru nani ya aka n'obi, obi-ha gélu kwa ilu
bayere ya, dika onye obi-ya nélu ilu bayere nwa o buru uzo mu.

I N'ubochi ahu oké otiti-aka-n'obi gadi na Jerusalem, dika otiti-aka-n'obi nke Hedad-
rimon nime ndagwurugwu Megidon.

12 Ala nka géti kwa aka n'obi, aburu o bula iche; aburu ulo Devid iche, na ndinyom-ha
iche; aburu ulo Netan iche, na ndinyom-ha iche;

13 aburu ulo Livai iche, na ndinyom-ha iche; aburu ndi Shimai iche, na ndinyom-ha iche;

14 aburu nile ndi foduru, aburu o bula iche, na ndinyom-ha iche.

ISI 13

1
N ubochi ahu isi-iyi gadi nke ghere oghe nye ulo Devid, nye kwa ndi bi na Jerusalem,
bayere nmehie baye-kwa-ra orura.

2 O géru kwa n'ubochi ahu, (o bu ihe si n'onu Jehova nke usu nile nke ndi-agha puta), na
M'gébipu aha nile nke arusi nile n'ala nka, agaghi-echeta kwa ha 0zo: 0zo kwa, M'géme
ka ndi-amuma na mo nke iru-aru si n'ala nka gabiga.

3 O geru kwa, mbe onye o bula gébu kwa amuma 0zo, na nna-ya na nne-ya ndi muru ya
gasi ya, | gaghi-adi ndu; n'ihi na okwu-ugha ka i kwuworo n‘aha Jehova: nna-ya na nne-ya
ndi muru ya gamapu ya mbe o nébu amuma.

4 Q géru kwa, n'ubochi ahu, na ihere géme ndi-amuma, onye o bula n'ohu-ya, mbe o nébu
amuma; ha agaghi-eyiri kwa uwe-nwuda nke aji-anu ka ha we gho aghugho:

5 ma 0 gasi, O dighi onye-amuma m'bu, onye-olu-ubi ka m'bu; n'ihi na madu mere ka
abatam site na mbe m'di na nwata.

6 Agasi kwa ya, Gini bu ntiputa-onya ndia n'etiti aka-gi abua? O gasi kwa, Ha bu onya
etiputaram n'ulo ndi nahum n'anya.

7 Teta, gi mma-agha, imegide Onye-ozuzu-aturum, na imegide nwoke ahu nke bu ibem, (o
bu ihe si n'onu Jehova nke usu nile nke ndi-agha puta): tibue Onye-ozuzu-aturu ahu,
agabasa kwa igwé ewu na aturu; M'géchighari kwa akam imegide ndi nta.

8 O géru kwa, n'ala nka nile, (0 bu ihe si n'onu Jehova puta), na uzo abua nime ya ka
agébipu, ha kubie ume; ma uzo nke-ato gafodu nime ya.

9 M'géme kwa ka uzo nke-ato ba n'oku, M'ganucha kwa ha dika esi anucha ola-ocha, nwa
ha dika esi anwa ola-edo: ndi ahu gakpoku aham, Mu onwem gaza kwa ha: M'gasi, Ndi
nkem ka o bu; ndi ahu gasi kwa, Jehova bu Chinekem.

ISI 14



Le, ott ubochi nabiara Jehova, mbe agékesa ihe-nkwata-gi n'etiti gi.
2 M'gachikota kwa mba nile ibuso Jerusalem agha; agéwere kwa obodo a, punara ya ulo-

ya nile, merua ndinyom-ya: nkera obodo a gapu buru ndi emere ka ha je biri n'ala 0zo, ma
agaghi-ebipu ndi nka foduru n‘'obodo a.

3 Jehova gapu kwa, buso mba ahu nile agha, dika n'ubochi O buru agha n'ubochi ilu-ogu.

4 Ukwu-Ya abua géguzo kwa n'ubochi ahu n'elu ugwu Olive, nke di n'iru Jerusalem n'lru-
anyanwu, ugwu Olive gabawa kwa n'etiti abua ya n'akuku Owuwa-anyanwu na n'akuku
Odida-anyanwu, oké ndagwurugwu di uku ewe di; nkera ugwu ahu gapuzuga n‘akuku
Ugwu, nkera-ya n'akuku Ndida.

® Unu gési kwa na ndagwurugwu ugwum nile balaga; n'ihi na ndagwurugwu ugwu ahu

Juda: Jehova, bl Chinekem, gabia kwa, ndi nso nile gésoro Gi.

6 O géru kwa, n'ubochi ahu, na ihé agaghi-adi, ihé nénwu enwu gabachi:

7 ma 0 gabu ott ubochi nke Jehova mara: o bughi ehihie, o bughi kwa abali: ma o géru,
na ihé gadi na mbe anyasi.

8 O géru kwa, n'ubochi ahu, na miri nénye ndu gési na Jerusalem ruputa; nkera-ha
géruga n'oké osimiri Iru-anyanwu, nkera-ha géruga kwa n'oké osimiri Odida-anyanwu: na
mbe okpom-oku na na mbe oyi ka 0 gadi.

9 Jehova gagho kwa eze elu-uwa nile: n'ubochi ahu ka Jehova gadi otu, aha-Ya gadi kwa
otu.

10" Ala nka nile gagho ihe di ka Araba, site na Geba rue Rimon na Ndida Jerusalem:
agébuli kwa ya elu, o gébi kwa n'onodu-ya, site n'onu-uzo-ama Benjamim rue ebe onu-
uzo-ama mbu, rue onu-uzo-ama nke nkuku, site kwa n'ulo-elu Hananel rue ebe-nzocha-
nkpuru-vine nile nke eze.

1 Agébi kwa nime ya, nwezuga ka ebibie ya agaghi-adi kwa 0zo; Jerusalem gébi kwa na
ntukwasi-obi.

12 Nka gabu kwa ihe-otiti nke Jehova géji ti ndi nile di iche iche ndi busoworo Jerusalem
agha: anu-aru-ha nile n'otu n'otu gatasi ata mbe ha onwe-ha néguzo n'ukwu-ha, anya-ha
gatasi kwa ata n'oghere-ha, ire-ha gatasi kwa ata n'onu-ha.

13 O géru kwa, n'ubochi ahu, na oké obuba-aghara nke Jehova gadi n'etiti ha; ha géjide
kwa, onye 0 bula o jide ibe-ya aka, aka-ya gébili kwa imegide aka madu-ibe-ya.

14 0z0, Juda gébuso kwa Jerusalem agha; agékpokota kwa aku mba nile di buruburu, bt
ola-edo na ola-ocha na uwe bara uba nke-uku.

15 Ot a ka ihe-otiti nke inyinya na inyinya mule na camel na inyinya-ibu na anumanu o
bula nke gadi n'ulo-ikwl ndia gadi, dika ihe-otiti a.

16 O géru kwa, na onye 0 bula nke foduru n'etiti mba nile ndi nabia imegide Jerusalem
garigo kwa-aro ikpo isi ala nye Eze, bu Jehova nke usu nile nke ndi-agha, na ime ememe
ulo-ntu.

170 geru kwa, na aburu o bula n'etiti aburu nile nke uwa nke nadighi-arigota na
Jerusalem ikpo isi ala nye Eze, bu Jehova nke usu nile nke ndi-agha, miri agaghi-
ezokwasi ha.

18 O buru kwa na aburu ljipt adighi-arigobata, ¢ gaghi-adi n‘aru ha, ba ihe-otiti, nke
Jehova géji ti mba nile ndi nadighi-arigo ime ememe ulo-ntu?

19 Nka gabu ahuhu-nmehie nke ljipt, na ahuhu-nmehie nke mba nile ndi nadighi-arigo ime

ememe ulo-ntu.

20 N'ubochi ahu ka IHE NSO JEHOVA NWERE gadi n'elu atanu nile nke inyinya; ite nile



n'ulo Jehova gadi kwa ka gkwa-nwusa di n'iru ebe-ichu-aja.

21 E, ite 0 bula nke di na Jerusalem, ma-obu nke di na Juda, gabu ihe nso Jehova nke usu
nile nke ndi-agha nwere: ndi nile ndi nachu aja gabia kwa chiri ufodu nime ha, sie ihe nime
ha: o dighi kwa onye Kenean gadi 0zo n'ulo Jehova nke usu nile nke ndi-agha n'ubochi
ahu.

